Темǽ: 1. Куыст-цардǽн фǽрǽз, куыстǽн аргъ кǽнын фǽраз


 2. Фразеологизмтǽ. Ǽмбисǽндтǽ.
Нысан:  1. Скъоладзауты ныхасы рǽзтыл кусын.

2.Скъоладзаутǽм рǽзын кǽнын фǽллоймǽ уарзондзинад, фǽллой   

кǽнынмǽ тырнындзинад.


3. Фразеологизмтǽ ǽмǽ ǽмбисǽндтимǽ базонгǽ кǽнын скъоладзауты, ахуыр сǽ кǽнын уыдонǽй пайда кǽнын.

Урочы цыд.

I. Скъоладзауты куыстǽввонг скǽнын.

1. Дзырдуатон куыст.

1)Дзырдтǽн сǽ синонимтǽ базонын.

Куыст-фǽллой

Кусын-фǽллой кǽнын

Адджын-хǽрзад

Иууылдǽр-ǽппǽтдǽр

Ахаззагдǽр-хуыздǽр

2)Антонимтǽ

Кусын-улǽфын

Куыстуарзаг-магуса

3) Дзырдтǽ сǽ арǽзтмǽ гǽсгǽ равзарын


ǽнǽниздзинад

зǽхкусǽг

зǽрдǽмǽдзǽугǽ

II. Хǽдзармǽ куыстǽй бафǽрсын.

1.Хи ныхǽстǽй радзурын тексты мидис.
«Куыст ǽмǽ дǽсныйǽдтǽ».

2.Фǽрстытǽ текстмǽ:

   1)Царды мидǽг адǽймаджы цы кадджын кǽны? (Куыст)
   2) Тексты сǽйраг хъуыды кǽцы дзырдты ǽвǽрд ис? Йǽ хъуыдымǽ гǽсгǽ цы у? Ссарут ма ноджыдǽр тексты ǽмбисонд.

3)Зынгǽ уырыссаг советон поэтмǽ ис иу ǽмдзǽвгǽ куысты тыххǽй. Уǽ зǽрдыл ма йǽ алǽууын кǽнут. Ǽмхуызонǽй сǽм исты ис ǽви нǽ?

(Все работы хороши, 
Выбирай на вкус) (Маяковский. «Кем быть?»).
3.Ахуыргǽнǽджы ныхас: «Скъолайы уǽ ахуыр кǽронмǽ фǽхǽццǽ кǽны. Чи уǽ цавǽр фǽндагыл ǽрлǽудзǽн? Кǽй зǽрдǽмǽ цавǽр куыст цǽуы?»
(Скъоладзаутǽ дзуапп дǽттынц нывтǽм гǽсгǽ, нывтǽ ǽвдыст цǽуынц компьютеры фǽрцы: хǽринаггǽнǽг, ахуыргǽнǽг, дохтыр юрист, бухгалтер, шофыр).
4. Нǽ тексты 2 ǽмбисонды ссардтам. Фǽлǽ куысты тыххǽй тынг  бирǽ ис ǽмбисǽндтǽ. Ǽрлǽууын кǽнут уǽ зǽрдыл иу цалдǽр.(Можно русские пословицы).

5. Байхъусǽм ма ноджыдǽр иу цалдǽрмǽ. Ратǽлмац сǽ кǽнут.

Кǽд сǽ спайда кǽндзыстут
1) Чи нǽ кусы, уый нǽ хǽры.

2) Хорз кусǽг йǽ дзаума рǽвдз дары.

3) Кǽд кусгǽ, уǽд-хуызǽнǽн.

4) Цъырцъырагау магуса ‘мǽ кафаг.

5) Ǽнǽ кусгǽйǽ хорз цард нǽй.

6. Цъырцъыраджы кой кǽм скодтам, уым ǽй бǽстондǽр нǽ зǽрдыл ǽрлǽууын кǽндзыстǽм. Уырыссаг фысджытǽй йын йǽ кой чи кодта? Цавǽр уацмыс ныффыста ǽмǽ дзы цǽуыл ныхас цǽуы?

(А.Крылов. Басня «Стрекоза и муравей»).

7. Уǽдǽ ма базонгǽ уǽм иу адǽймагимǽ. Кǽсǽм текст. Ахъуыды кǽнут, Хетǽг цавǽр адǽймаг у. (Текст лǽвǽрд цǽуы фǽйнǽгыл компьютеры руаджы).
Хетǽг куы иу куысты ныллǽууы, куы иннǽ куысты, фǽлǽ дзы бирǽ никуы акусы. Фǽстаг куыстмǽ та налдǽр цǽугǽ ǽрбакодта, налдǽр дзургǽ. Фǽлǽ дзырдмǽ дǽр нǽ хъусы. Фǽнды йын дзур, фǽнды йын ма дзур, уǽддǽр йǽхи куыд фǽнды, афтǽ бакǽны. Дысон та йǽ мадǽн загъта: «Райсом куы нǽ райхъал уон, уǽд мǽ райхъал кǽндзынǽ. Ног куыстмǽ та цǽуын. Кǽд мǽ зǽрдǽмǽ фǽцǽуа , уǽд дзы кусдзынǽн. кǽннод ǽндǽр куыст агурын хъǽуы».

         Хетǽг цалынмǽ куыстмǽ цыдис, уǽдмǽ адǽм куыстǽй сǽ хǽдзǽрттǽм ǽрцыдысты. Ǽмǽ Хетǽг сǽ хǽдзары куыд бадт, афтǽ ма абон дǽр бады. Кусын чи нǽ уарзы, уымǽ хур дǽр ǽнхъǽлмǽ на кǽсы.

  8.Ссарын тексты ǽмбисонд.(Кусын чи нǽ уарзы, уымǽ хур дǽр ǽнхъǽлмǽ нǽ кǽсы)
9. Ǽмбисондǽй уǽлдай ма ам ис фразеологизм дǽр. Зǽгъут ма, цы у фразеологизм. Бакǽсут ǽй тексты.

   (зǽрдǽмǽ цǽуын-нравиться).

10. Куыд уǽм кǽсы, Хетǽг раст фǽндагыл ǽрлǽудзǽн ǽви нǽ? 
11.Уǽ цуры гǽххǽттытыл текст «Сомы аргъ»(таурǽгъ).
 Бакǽсын текст. Бамбарын ын кǽнын йǽ мидис. Ратǽлмац ǽй кǽнын.Таурǽгъы сǽйраг архайǽг ǽмǽ Хетǽгмǽ иумǽйагǽй исты ис ǽви нǽ?

12. Уǽдǽ хатдзǽг скǽнǽм (Хетǽг дǽр райдайдзǽн кусын).

13. Ныр та тексты агурǽм фразеологизмтǽ:


а)Абон-райсом кǽны-мǽлы


б)зǽрдǽ нǽ райы-ницǽййаг


в) къух уазал доны нǽ тулы-нǽ кусы


г)бынтǽ кǽнын-мулк ǽмбырд кǽнын


д) бынтǽ дымгǽмǽ ныддарын- мулк ныппырх кǽнын

е) сырдау ныццǽвын-балǽбурын


ж) арты амǽттǽг кǽныс-судзыс

14. Фǽрстытǽ текстмǽ:
          1) Цы ‘рцыдис лǽгыл? Цǽуыл мǽт кǽны?


2) Куыд бакуыста лǽппу ǽхца?


3) Цавǽр лǽппу йǽ схонǽн ис? (магуса, фǽлǽ куыд фǽстǽмǽ хъуамǽ бамбара йǽ рǽдыд).
15. Нǽ урокǽн хатдзǽгтǽ скǽнын.

1) Цǽмǽн хъǽуынц фразеологизмтǽ ǽмǽ ǽмбисǽндтǽ? (Ныхас аивдǽр  кǽнынǽн).

2) Цǽмǽй адǽймаг нымад уа адǽмы ‘хсǽн, уый тыххǽй цы кǽнын хъǽуы? (Кусын)

16. Хǽдзармǽ куыст.    1.Хи ныхǽстǽй дзурын таурǽгъы мидис.




2. Тетрадты ныффыссын 5 фразеологизмы кǽнǽ 5    


ǽмбисонды фǽллойы тыххǽй.

